
 

Haitian Creole 

 

Pou Piblikasyon Imedyat: 12 jen 2013 

GOUVÈNÈ CUOMO ANONSE ENVESTIGASYON DEKOUVRI PLIZYÈ MILYA DOLA NAN RISK ASIRANS 

VITYÈL KACHE KI KAPAB MENASE ENTERÈ ASIRE AK KONTRIBIYAB 
 

Asirans Vityèl Detounen Stòk Rezèv yo Itilize pou Peye Reklamasyon Asirans Vi yo Pwomèt Asire  

 

Gouvènè Andrew M. Cuomo te anonse jodi a gen yon envestigasyon Sèvis Finans Eta New York (New 

York State Department of Financial Services, DFS) te fè pandan prèske yon lane ki dekouvri konpayi 

asirans ki baze nan New York-ak filyal yo responsab pou omwen $48 milya nan tranzaksyon asirans vityèl 

kache atravè sosyete bidon nan lòt eta ak lòt bò dlo. Asirans vityèl se yon echapatwa moun pa tèlman 

konnen ki mete asire ak kontribiyab nan gwo danje dèske yo pèmèt konpayi asirans yo fè bilan yo parèt 

wòz epi detounen rezèv asire nan lòt itilizasyon.  
 

“Asirans vityèl minen transparans ak responsablite nan sektè finans ak asirans lan ki enpòtan anpil pou 

ekonomi nou an,” te deklare Gouvènè Cuomo. “Li vital pou konpayi fè konpetisyon sou baz pwodi ak 

sèvis yo — olyede kiyès ladan yo ki ka pi byen eksplwate echapatwa finansye tankou asirans fantòm ki 

mete kliyan ak kontribiyap nan gwo risk. Envestigasyon nou an montre se yon pwoblèm atrvè peyi a, 

kidonk m ap ankouraje lòt otorite lokal – ak tou otorite federal nou yo – envestige tranzaksyon louch sa 

yo san pèdi tan pou pwoteje tout kliyan yo.” 
 

Benjamin M. Lawsky, Sipè Entandan Sèvis Finans te di konsa: “Youn nan prensipal leson kriz finansye a 

se regilatè gen yon responsablite pou yo fè limyè sou pratik finansye louch ki retire risk yo anba je nou 

pou yo kache yo. Si nou bese lagad epi iyore kous direksyon anba reglemantè sa, se kontribiyab ak asire 

yo ki pral peye pokase yo. Noumenm antanke regilatè dwe anvizaje pou nou peze bouton pòz lan sou 

kalte tranzaksyon sa yo.” 
 

Istorik Envestigasyon DFS la sou Asirans Fantòm  
 

Nan mwa jiyè 2012, DFS te lanse yon envestigasyon sou asirans fantòm nan konpayi asirans ki baze nan 

New York ak filyal yo.  

Konpayi asirans itilize asirans fantòm pou deplase reklamasyon polis asirans nan antite spesyal — souvan 

nan eta andeyò kote konpayi yo baze, ouben nan zile aletranje (tankou Zile Cayman) — yon fason pou yo 

tire avantaj nan eggzijans rezèv ak règleman lach. Rezèv se fon asirè mete sou kote pou peye 

reklamasyon asire.  
 

Nan yon tranzaksyon asirans fantòm klasik, yon konpayi asirans kreye yon filyal asirans “kaptif”, ki se 

esansyèlman yon konpayi bidon ki se pwopriyete konpayi asirans mè a. Alèklile konpayi a “reasire” yon 

blòk reklamasyon polis asirans ki egziste deja atravè konpayi bidon an – epi detounen nan lòt itilizasyon 

rezèv yo li te mete sou kote anvan sa pou peye asire, paske rezèv ak garanti kolateral pou konpayi bidon 

kaptiv la jeneralman pi ba. Ken sèten ka, konpayi mè a menm peye tèt li pou tout bon yon komisyon ki 

soti nan konpayi bidon an lè tranzaksyon an fini.  
 

Maji finansye sa, sepandan, pa retire vreman risk la pou polis asiran sa yo nan liv konpayi mè a paske, 

nan anpil ka, konpayi mè a toujou rete responsab pou peye reklamasyon si fèb rezèv konpayi bidon yo 

fini atravè yon “garanti sosyete mè a.” Sa vle di lè moman an rive pou yon asire touche prestasyon yo 

pwomèt yo a apre plizyè ane yo pase ap peye prim — tankou lè gen yon lanmò nan fanmi yo – gen yon 

stòk rezèv pi piti ki disponib nan konpayi asirans lan pou garanti asire yo ap resevwa prestasyon ki se pa 

yo legalman.  
 

Rezilta Envestigasyon Anpwofondè DFS la  
 

Envestigasyon DFS mennen pandan prèske yon lane te dekouvri:  
 

• $48 Milya Asirans Fantòm nan Konpayi Asirans ki baze nan New York- ak Filyal yo Sèlman Konpayi 

asirans ki baze nan New York-ak filyal yo angaje nan omwen tranzaksyon asirans fantòm pou $48 milya 

pou diminye egzijans rezèv reglemantè yo.  
 

• Piblikasyon Enfòmasyon Kontradiktwa, Iregilye, Enkonplè. Konpayi asirans ki baze nan New York pa 

te pibliye garanti konpayi mè yo ki asosye ak apeprè 80 pousan ($38 milya) nan $48 milya asirans fantòm 

nan eta finansye statitè anyèl yo. Epi kote konpayi sa yo bay enfòmasyon, enfòmasyon sa yo te souvan 

iregilye ak enkonplè. 
 

• Rezèv detounen, Stòk Kapital Wòz Atifisyèlman Jan nou te di sa anvan, asirans fantòm pèmèt konpayi 

detounen rezèv pou lòt itilizasyon olyede paye reklamasyon asire. Lòt itilizasyon sa yo ka gen ladan yo 

tout bagay tankou akizisyon yon lòt konpayi, peye salè dirjian, vèse dividann bay envestisè. Nan pi fò ka 

yo, sepandan, envestigasyon DFS te revele gen konpayi asirans ki te manipile rezèv sa yo pou yo te 

ogmante atifisyèlman stòk apital risk (“RBC”) yo te rapòte bay regilatè, envestisè ak gran piblik la — tou 

sa san vreman ogmante nouvo kapital ouben diminye risk. Sa vle di, asirans fantòm fè rezèv kapital yon 

konpayi — ki sèvi kòm chòk absòbè kont pèt ouben chòk finansye enprevi — parèt pi gwo pi wòz pase 

jan li ye vreman.  
 

• Fèb Transparans, Tach aveg nan Regleman yo. Twaka eta gen lwa ki prevwa konfidansyalite strik sou 

enfòmasyon finansyè ki asosye ak asirans fantòm. Kondisyon konfidansyalite sa yo anpeche regilatè ki 

andeyò eta a gen wè byen risk tranzaksyon sa yo kreye. Jounen jodi a mank transparans ki antoure 

asirans fantòm lan se sètènman, nan pi fò ka, sa ki te fè DFS mennen envestigasyon sa. 
 

• Kous Reglemantè direksyon Anba Yon kantite lòt eta andeyò New York kote asirans fantòm ekri pèmèt 

itilizayon tip “Kolateral” pi riske pou apiye reklamasyon asirans fantòm, tankou “aktif vid,” “garanti mè a 

vid,” ak “lèt kredi sou kondisyon.” Kondisyon kolateral fèb sa yo vle di asire yo nan pi gwo risk.  
 

Nan kad envestigasyon li an, dapre Seksyon 308 Lwa sou Asirans New York la , DFS te mante tout konpayis 

asirans vi ki baze nan New York pou yo founi enfòmasyon sou tranzaksyon asirans fantòm. Sepandan, 

rezilta envestigasyon sa yo ak otorite DFS dapre Seksyon 308 la pa depase konpayi asirans ki baze nan New 

York. Konsa, $48 milya tranzaksyon nan asirans sfantòm envestigasyon DFS te ke dekouvri a se sèlman yon 

mòso nan asirans fantòm total ki rete nan tout peyi a. Yo reprezante sètènman prèske plizyè dizèn, si se pa 

milye, milya dola asirans fantòm adisyonèl nan liv konpayi asirans yo nan tout peyi a.  
 

Sipè Entandan Lawsky te ajoute: “Se jis pwent iceberg la. Gen plizyè milya dola nan risk asirans fantòm 

nan liv lòt konpayi ki pa pibliye. Regilatè lòt eta ak otorite federal dwe aji rapidman pou mennen 

envestigasyon menm jan ak sa pou ka genyen yon imaj pi konplè sou lonb pratik louch sa voye sou sektè 

asirans lan.”  
 

Rekòmandasyon DFS sou Asirans Fantòm  
 

Etandone dekouvèt tètchaje li fè pandan envestigasyon li an, DFS ap fè plizyè rekòmandasyon imedya 

pou abòde risk potansyèl ak mank transparans ki antoure asirans fantòm:  
 

• Atravè otorite li dapre Llwa sou Asirans New York, DFS pral mande pou konpayi asirans ki baze nan 

New York ak filyal li yo pibliye tranzaksyon detaye asirans fantòm.  
 

• Nan enterè inifòmite nasyonal la, Asosyasyon Nasyonal Manm Komisyon Asirans la (National 

Association of Insurance Commissioners, “NAIC”) dwe devlope plis egzijans piblikasyon pou asirans 

fantòm atravè peyi a. 
 

• Biwo Asirans Federal la (Federal Insurance Office,”FIO”) a, Biwo Rechèch Finansye (Office of Financial 

Research, “OFR”), NAIC, ak lòt manm komisyon asirans eta a dwe mennen envestigasyon parèy ak pa 

DFS la pou pi konplè yon imaj pi konplè sou tout asirans fantòm ki ekri nan tout peyi a.. 
 

• Manm komisyon asirans eta a dwe konsidere yon moratwa nasyonal imediya sou apwobasyon 

tranzaksyon asiransfantòm adisyonèl jiskaske envestigasyon sa yo fini epi bay yon imaj pi konplè.  
 

Pou wè yon kopi konplè rapò DFS sou asiransfantòm, tanpri ale sou, lyen.  

